
Uunga siunnersuut: Ilinniarnertuunngorniartarneq pillugu Inatsisartutinatsisaata allanngortin-

nera pillugu Inatsisartut inatsisaat nr. xx, xx. xxx 2020-meersoq. 

(Ilinniartitaanermut, Kultureqarnermut Ilageeqarnermullu Naalakkersuisoq). 

 

Namminersornerullutik Oqartussaanerup atuutilersinneqarneratali kingorna nunatsinni ilinniarfiit 

ilinniaqqiffiusinnaasullu amerlasoorsuanngorlutik nunaqqatitta ilinniarsimassutsikkut qaffannera-

tigut inuiaat nukittunerusumik imminullu napatinnerusinnaanerput qaffariarujussuarsimavoq. 

Tamanna ingerlaarfiuvoq eqqortoq aamma siunnerfigissoq.  

 

Ilinniagaqarnerup ingerlarsornerani aammalu siunertap piviusunngortikkiartornerani avaqqun-

neqarsinnaanngitsut pingaaruteqarluinnartorlu tassaavoq inatsisitigut atugassat eqaatsuunissai 

aammalu malinneqarsinnaasuunissai.  

 

Ilinniartitaanermut naalakkersuisutta saqqummiussaa tassaavoq ilinniarnertuunngorniartarneq pil-

lugu inatsip allannguutissaa. 

 

Ilinniarnertuunngorniartarnermut inatsit nalilersuisarnerni paasinarsisimavoq arlalitsigut eqaal-

lisaavigineqartariaqartoq.  

 

Ilinniarfiit ilinniartut aamma kissaatigisaattut eqaannerusumik naleqqussaanissaq pisariaqartin-

neqartoq paasinarsisippaat. 

  

Immikkut §20 aammalu § 65 isiginiarneqarput. Iilnniarnertuunngorniartarnermi ilinniarnermi uki-

umi siullermi affarmi ilinniartitsissutissat suut piumasaqaataanerannik tunngassutilik aammalu ilin-

niarnertuunngorniarfimmi ullumikkut aallaavigineqartumit ukiunit pingasunit sivikinnerusumik si-

visunerusumilluunniit ilinniarsinnaasoqalernissaa. Tamassuma nassatarisaanik ilinniarnerit ilinniar-

tunut assigiinngitsunut naleqqqussarneqarsinnaalissapput taamaaliornermilu ilinniarner-

tuunngorniarnerit pitsaanersumik ingerlanneqarnissaat qulakkeerneqassalluni.  

 

Siunnersorteqartarnermut malittarisassat aamma pisariillisaavigineqartussanngorput ilann-

gullugulu ilinniartitsisut siunnersuisooqatigiittarnerannut tunngasoq tassanilu peqataasartussat, 

ileqqoreqqusat, ataatsimiinnerit amerlassusissaat suliassallu allanngortinniarneqarpoq. 

 

Eqaallisaatit aammalu siunertaq paasilluarlugit siunnersuut taperserparput ilinniartitaanermullu 

ataatsimiititaliamut innersuussutigalugu.  


